         Қазіргі кезде  оқу үрдісіне арналған бағдарламалар педагогикалық үрдісті жаңаша қарауды талап етеді. Жаңа педагогикалық технологияның ерекшеліктері – өсіп келе жатқан жеке тұлғаны жан –жақты дамыту. Инновациялық білімді дамыту, өзгеріс енгізу, жаңа педагогикалық идеялар мен жаңалықтарды өмірге әкелу. Ал,  оқушылардың сөйлеу тілін дамыту үшін  қазақ тілі мен әдебиеті сабақтарында жаңа  технологияларды тиімді пайдалану - қазақ тілі мен әдебиеті пәні мұғалімдерінің басты міндеті.

   Осы орайда, ақпан айының  24-і жұлдызында Абылайхан атындағы орта мектебінде  аудан көлемінде  мұғалімдерінің кәсіби шеберлігін шыңдау және жаңашыл мұғалімдердің озық іс-тәжірибесімен таныстыру,  тәжірибе алмасу мақсатында  «Қазақ тілі мен әдебиеті сабақтарында жаңа технологиялардың  тиімділігі» атты тақырыбында семинар өткізілді.  Семинарға  аудан көлеміндегі   мектептерден  қазақ тілі мен әдебиеті пәнінің  мұғалімдері қатысты.  Семинар басталар алдында ұстаздардың көңіл-күйлерін көтеру мақсатында өзін-өзі тану  пәнінің мұғалімі Толегенова Г.Ж. тренинг өткізді. Одан кейін    қазақ тілі  мен әдебиеті   пәнінің мұғалімдері Кобенова Г.С., Қасымов Б.Қ  ашық сабақ көрсетті. Семинар аясында  өткізілген   ашық  сабақ барысында  оқушылар өздігінен білім алуға, білімдерін қолдануға,  ізденуге, шығармашылыққа  ұмтылуға, өз  іс-әрекет жасауына  бағыт бағдар беру көзделді. Сабақ бойы оқушылар белсене қатысып, өздігінен жұмыс жасап, іздену үстінде болды. Сабақ  құрылысы   оқушыларға  тиімді білім беруге,  қазіргі заманның  талаптарына сай  жаңа  инновациялық  әдістерді  қолдану  арқылы өткізілді. Семинарда өткізілген  ашық  сабақтар әдістемелік  жағынан  жоғары деңгейде ұйымдастырылып, қазақ тілі  мұғалімдері өздерінің іс-тәжірбесімен  бөлісе алды. Одан кейін қазақ тілі мен әдебиет пәнінің  мұғалімі Кобенова Г.С. «Критериалды бағалау –оқушы білімінің көрсеткіші» атты тақырыпта коучинг өткізді. Коучинг барысында ұстаздар өздері топпен жұмыс жасай отырып,  берілген тапсырмалар бойынша өз ойларын ортаға салып, іс- тәжірбиелерімен бөлісті. Семинар соңында оқушылардың  шығармашылық  жұмысын  таныстыру мақсатында « Тіл бар жерде  өнер бар» атты әдеби - сазды  шағын концерттік  бағдарлама өткізілді.  Сахнадан  өнерлі оқушылар жүрекжарды жырлары мен  ән-билерін, сахналық көрініс тарту етіп, кештің ажарын ашты. Әсіресе 10-11-сынып оқушыларының дайындаған сахналық  көріністері   көрермендердің  көңілінен шықты.

 Семинарға келген ұстаздар жақсы әсер алып, пікірлерін айтып, шексіз алғыстарын білдірді.
